
ᓇᐃᓈᖅᓯᒪᓪᓗᒍ ᐅᓂᒃᑳᓕᐊᖅ 

ᐊᕐᑲᑎᔅ ᑲᓇᑕ ᐃᖕᑯᐊᐸᕋᐃᓴᓐ (ᐊᕐᑲᑎᔅ) ᐱᓕᕆᑎᑕᒃᓴᖅᑖᖑᓚᐅᖅᐳᑦ ᐃᓄᓕᕆᔪᑐᖃᒃᑯᓐᓂᑦ – ᓄᓇᕗᒻᒥ 

ᐊᓪᓚᒡᕕᖓᓐᓂᑦ ᐊᕐᕌᒍᓂᒃ 5ᓂᒃ ᐊᑯᐅᓕᖃᖅᑐᓂᒃ ᓇᐅᑦᑎᖅᓱᐃᓂᖃᖁᓪᓗᒋᑦ ᐅᖓᓯᒃᑐᒧᑦ 

ᓈᓚᒡᕕᖃᕐᕕᐅᓚᐅᖅᓯᒪᔪᖅ (LORAN) ᐃᓂᒋᔭᐅᓂᑰᔪᒥ ᐱᖑᐊᕐᔪᖕᒥ.  ᐱᖓᔪᒋᔭᐅᓪᓗᓂ ᑖᓐᓇ ᓇᐅᑦᑎᖅᓱᕐᓂᐅᕗᖅ 

ᑕᐃᑲᓂ. ᐱᓕᕆᐊᒃᓴᖅ ᐱᔭᕇᖅᑕᐅᓚᐅᖅᐳᖅ ᒪᓕᒃᖢᒍ ᐃᓄᓕᕆᔪᑕᖃᒃᑯᑦ ᐊᑯᓂᐅᔪᒧᑦ ᐱᓕᕆᑎᑦᑎᓂᖓᓄᑦ 

ᓇᐃᓴᐅᑎᓕᖕᒥᒃ 4600000861, ᑐᒃᓯᕋᕐᓂᐅᓚᐅᖅᑐᖅ ᓇᐃᓴᐅᑎᖃᖅᖢᓂ 4500335455.  

ᐱᖑᐊᕐᔪᖕᒦᑦᑐᖅ ᐃᓂᐅᔪᖅ ᖃᕝᕙᓯᓗᐊᙱᑦᑐᒦᑦᑐᒦᑉᐳᖅ ᓯᒡᔭᖅᐸᓯᒃᑐᒥ ᐃᓐᓈᕈᕐᒥ 16 ᑭᓚᒦᑕᑦ ᐅᐊᖕᓇᖓᑕ 

ᑲᓇᖕᓇᖅᐸᓯᐊᓃᖦᖢᓂ ᕼᐋᒻᓚᖓᑦᑕ ᑲᖏᖅᖢᒑᐱᒃ, ᓄᓇᕗᑦ. ᑖᓐᓇ ᐃᓂᐅᔪᖅ ᑕᐃᔅᓱᒪᓂ ᒥᐊᓕᒐᕐᓄᑦ 

ᓇᐅᑦᑎᖅᓱᐃᕝᕕᖁᑎᒋᔭᐅᓚᐅᖅᓯᒪᔪᖅ ᑐᓴᐅᒪᖃᑦᑕᐅᑎᑦᑎᕝᕕᐅᓪᓗᓂ 1954 ᐊᒻᒪ 1974 ᐊᑯᓐᓂᖏᓐᓂ 

ᕿᒪᒃᑕᐅᑐᐃᓐᓇᓚᐅᖅᑳᖅᑎᓐᓇᒍ. ᖃᓄᐃᓕᖓᔾᔪᓯᕕᓂᖓᓄᑦ ᐅᑎᖅᑎᑦᑎᓇᓱᖕᓂᕐᒥᒃ ᐱᓕᕆᐊᖃᕐᕕᐅᑎᑕᐅᓚᐅᖅᐳᖅ 

ᐃᓄᓕᕆᔨᑐᖃᒃᑯᓐᓄᑦ 2008ᒥ 2011ᒥᓗ. ᐊᑦᑕᕐᓇᖅᑑᓪᓗᑎᒃ ᐊᒃᑕᑯᐃᑦ ᐲᔭᖅᑕᐅᓚᐅᖅᐳᑦ, ᐃᓗᖁᑎᕕᓂᑐᖃᕆᔭᑦ 

ᐃᒍᑦᑎᖅᑕᐅᓪᓗᑎᒃ ᐊᒻᒪ ᐊᒃᑕᑯᐃᑦ ᑲᑎᖅᓱᖅᑕᐅᓪᓗᑎᒃ. ᐊᑦᑕᕐᓇᖅᑑᙱᑦᑐᑦ ᐊᒃᑕᑯᐃᑦ, ᐃᒡᓗᕕᓂᑐᖃᐃᑦ ᐊᒻᒪ ᓄᓇ 

ᐃᔅᓴᒃᓯᒪᔪᖅ ᐊᑦᑕᕐᓇᖅᑐᖃᙱᑦᑑᓯᕝᕕᖕᒧᑦ ᐊᒃᑕᕐᕕᓕᐊᖑᔪᒧᐊᖅᑲᖅᑕᐅᓚᐅᖅᐳᖅ ᑕᐅᕙᓂ. 

ᐊᕐᕌᒍᓄᑦ 5ᓄᑦ ᓇᐅᑦᑎᖅᓱᐃᓂᕆᔭᖅ ᐊᑐᖅᑕᐅᓚᐅᖅᐳᖅ ᐋᒐᓯ 13, 2015ᒥ ᑲᖏᖅᑐᒑᐱᖕᒥᙶᖅᑕᖅᖢᑎᒃ. 

ᐊᒃᑕᕐᕕᖕᒥᒃ ᓇᐅᑦᑎᖅᓱᕐᓂᖃᕐᓂᐅᔪᖅ ᕿᒥᕐᕈᔭᖃᕐᓂᒃᑰᖓᓚᐅᖅᐳᖅ ᐊᑦᑕᕐᓇᖅᑐᖃᙱᑦᑑᓯᕝᕕᒃ ᐊᒃᑕᕐᕕᓕᐊᖑᔪᒥᒃ. 

ᐊᒻᒪᓗᒃᑲᓐᓂᖅ, ᑕᒪᑐᒪ ᐊᕙᑎᒋᔮ ᓇᐅᑦᑎᖅᓱᖅᑕᐅᓚᐅᖅᐳᖅ; ᑕᑯᒃᓴᐅᔪᒃᑯᑦ ᐅᓂᒃᑲᐅᓯᐅᓂᒃᑯᓪᓗ 

ᖃᐅᔨᒪᓇᕐᓂᖃᖅᐳᖅ ᐆᒪᔪᕐᓄᑦ ᐊᖑᓇᓱᒃᑎᓄᓪᓗ ᑕᒪᓐᓇ ᐅᐸᒃᑕᐅᑲᑕᒃᐸᒃᐳᖅ, ᐱᓗᐊᖅᑐᒥᒃ ᑲᖏᖅᑐᒑᐱᖕᒧᑦ 

ᖃᓂᓐᓂᖓᓄᑦ. ᐊᖅᑯᑎᓕᐊᖑᓯᒪᔪᖅ ᐱᖑᐊᕐᔪᖕᒧᑦ ᐊᑐᒐᒃᓴᐅᑦᑎᐊᖅᐳᖅ ᓱᓕ ᐊᑐᖅᑕᐅᔪᓐᓇᓚᐅᖅᖢᓂᓗ ᑎᓴᒪᓕᒃᑯᑦ 

ᐊᕐᕌᒍ 5ᒋᔭᕐᒥ ᓇᐅᑦᑎᖅᓱᕐᓂᐅᔪᓂᒃ ᐱᓕᕆᐊᖃᕆᐊᖅᑐᖢᓂ.  

ᓇᐅᒃᑯᓕᒫᖅ ᕿᒥᕐᕈᓪᓗᒍ ᐊᑦᑕᕐᓇᖅᑐᖃᙱᑦᑑᓯᕝᕕᒃ ᐊᒃᑕᕐᕕᓕᐊᖑᓯᒪᔪᖅ ᖃᓄᐃᙱᑉᐳᖅ ᐊᒻᒪ ᐊᒃᑕᑯᓄᑦ 

ᐴᖅᓯᒪᕝᕕᐅᔭᕆᐊᖃᕐᓂᖓ ᑕᐃᒫᖑᑦᑎᐊᖏᓐᓇᖅᐳᖅ. ᑕᒪᑐᒪᓂ ᐊᕐᕌᒍ 5ᒋᔭᕐᒥ ᐊᑯᓂᐅᔪᒃᑯᑦ ᓇᐅᑦᑎᖅᓱᐃᓂᕆᔭᐅᔪᒥ 

2015ᖑᑎᓪᓗᒍ ᐊᕙᓗᐊᓂ ᐃᒪᖅᑕᖃᙱᓐᓂᖅᓴᐅᔪᖅᓯᐊᖑᓯᒪᕗᖅ ᓯᕗᓂᖔᖓᓂ ᓇᐅᑦᑎᖅᓱᐃᓂᕆᔭᐅᓂᑰᓯᒪᔪᓂ 

2011ᒥ 2013ᒥᓗ. ᐃᔅᓴᒃᓯᒪᕐᔪᐊᕐᓂᖅᓯᐊᖑᓚᐅᖅᓯᒪᔪᑦ ᐊᒃᑕᕐᕕᐅᑉ ᐅᐊᖕᓇᖅᐸᓯᐊᒍᑦ ᐊᒻᒪ 14 ᒦᑕᓂᒃ 

ᑲᓇᖕᓇᐸᓯᐊᓃᑦᑐᖅ ᓂᒋᐸᓯᒋᔭᖓᑕ, ᐊᒻᒪ ᐊᕙᓗᐊᓃᑦᑐᖅ ᐃᔅᓴᒃᓯᒪᕐᔪᐊᕆᐊᒃᓴᖓ ᐅᐊᖕᓇᖓᓂ, ᐊᑭᓐᓇᖓᓂ ᐊᒻᒪ 

ᓂᒋᖅᐸᓯᐊᓂ ᐊᕐᕌᒍᒥ ᓯᕗᓪᓕᖅᐹᕆᔭᒥ ᓇᐅᑦᑎᖅᓱᐃᓂᖅᑕᖃᖅᑎᓪᓗᒍ ᐱᑕᖃᙱᑦᑐᖅᓯᐊᖑᓚᐅᖅᐳᑦ ᐊᕐᕌᒍ 5ᒋᔭᕐᒥ 

ᓇᐅᑦᑎᖅᓱᐃᓂᐅᔪᒥ.  

ᐅᔾᔨᕐᓇᕐᓂᖃᖅᐳᖅ ᓄᓇ ᐃᔅᓴᒃᓯᒪᓂᖃᕆᐊᒃᓴᖓᓂᒃ ᐅᐊᖕᓇᖅᐸᓯᐊᓂ ᐊᑭᓐᓇᖅᐸᓯᐊᓂᓗ 

ᐊᑦᑕᕐᓇᖅᑐᖃᙱᑦᑑᓯᕝᕕᖕᒥ ᐊᒃᑕᕐᕕᓕᐊᖑᓯᒪᔪᒥ. ᓴᓕᒍᖅᑕᐅᓂᑰᓂᕆᓯᒪᔭᖅ ᐋᖅᑭᐅᒪᙱᓚᐅᖅᐳᖅ ᖃᐃᕋᓐᓇᓂᓗ 

ᐊᒃᑕᕐᕕᐅᑉ ᖄᓕᒫᖓᓂ ᐃᒻᒥᑉᐸᓪᓕᐊᔾᔪᑕᐅᔪᒥᓇᖅᖢᓂᓗ. ᐃᓗᒻᒧᒃᐹᓪᓕᖅᓯᒪᓂᐊᕐᔪᑐᐃᓐᓇᕐᓂᒃ 

ᐅᔾᔨᕐᓇᖅᑐᖅᑕᖃᓚᐅᖅᐳᖅ ᐊᒃᑕᕐᕕᒃ ᕿᒥᕐᕈᔭᐅᑎᓪᓗᒍ. ᓄᑖᓂᒃ ᓴᖅᑭᑦᑐᖃᖅᐹᓪᓕᖅᓯᒪᙱᓚᖅ 

ᓇᓗᓇᐃᖅᓯᔾᔪᑕᐅᔪᓂᒃ ᐊᒃᑕᕐᕕᒃ ᓈᒻᒪᒍᓐᓃᖅᐸᓪᓕᐊᓂᖃᕆᐊᒃᓴᖓᓂᒃ ᐊᕐᕌᒍ 5ᒋᔭᕐᒥ ᓇᐅᑦᑎᖅᓱᕐᓂᐅᔪᒥ ᐊᒻᒪ 

ᖃᓄᐃᑦᑑᓂᕆᔭᖓ ᓱᕐᕌᒃᓯᒪᙱᓚᖅ ᓯᕗᓂᖔᖓᓂ ᓇᐅᑦᑎᖅᓱᕐᓂᐅᕙᒃᓯᒪᔫᖕᓂᑦ.  

ᖃᓄᐃᓕᖓᓂᕕᓂᖓᓄᑦ ᐅᑎᖅᑎᐅᕋᐃᑎᓪᓗᒋᑦ ᑎᓴᒪᓂᒃ ᓇᐅᑦᑎᖅᓱᕐᕕᒋᑦᑕᕐᓂᐊᖅᑕᓂᒃ ᐃᑎᖅᓴᓕᐊᖑᔪᖃᓚᐅᖅᐳᖅ 

ᓄᓇᐅᑉ ᖄᖓᓃᓐᓂᑯᓂᒃ ᓇᐅᑦᑎᖅᓱᕈᓐᓇᓛᕋᒥᒃ. 2015ᒥ ᓇᐅᑦᑎᖅᓱᕐᓂᐅᔪᒥ, ᐊᕐᑲᑎᔅᑯᑦ ᐅᔾᔨᕆᔭᖃᓚᐅᖅᐳᑦ ᑕᒪᕐᒥᒃ 

ᐃᑎᖅᓴᓕᐊᖑᓯᒪᔪᑦ ᑎᓴᒪᑦ ᖁᐊᖑᐃᓐᓇᕐᓂᑰᓚᐅᕐᒪᑕ ᑕᐃᒪᐃᓐᓂᖓᓄᓪᓗ ᓄᓇᐅᑉ ᖄᖓᓃᓐᓂᑯᓂᒃ 

ᓇᐅᑎᖅᓱᖅᑕᖃᕈᓐᓇᖅᓯᓂᖅᑕᖃᓚᐅᙱᓚᖅ.   

ᑖᓐᓇ ᓇᐃᓈᖅᓯᒪᓪᓗᒍ ᐅᓂᒃᑳᓕᐊᖅ ᐅᖃᓕᒫᖅᑕᐅᖃᓯᐅᔾᔨᓂᖃᓪᓗᐊᖅᐳᖅ ᐅᓂᒃᑳᓗᐊᖑᓯᒪᓪᓚᕆᒃᐳᑐᒥᒃ 

ᐱᔾᔪᑎᒋᓪᓗᒍ ᑭᒡᓕᖃᖃᑎᖃᕐᓂᖃᕐᒪᑦ ᐃᓚᖓ 8.0ᒥ ᓇᓗᓇᐃᖅᑕᐅᓯᒪᔪᓂᒃ. 

